
rāmyāwor turideng paturwana ngajöng sihning makārwan lulut || 108 ||



anghing hinghaniking palāmbang agurit mpu Tanakung atimūḍa duryaça |

candaprākṛta wṛttaning guru lawan laghu racanika ndatan kalen ||

akweh wṛtta turung lining mami palenakĕna muwahi kopalakṣaṇan |

yan ring pinggalaçāstra kewala kadîkang inajarakĕn ing palambanga || 109[1] ||



tuhun sahana sang kawîndra mangupakṣamā ri nghulun |

gatingku n angikĕt palambanga kurang raras tan padon ||

tĕhĕr matiki wṛttasañcaya ngaranya dening mangö |

palar magawayang wiçuddha ri manahning anggöng langö || 110 ||



sāmpun prākṛtaning mangö yatika warṇna tanuhuti manahnya duryyaça |

wetning bhranta wisāṭa kārwa lĕpihan panamukika riringranging hati ||

āpan tan hana tang wĕnang mawĕlase sagati nikin atīta kāsy asih |

nora ng hetu maśabda kewala samângguyu-guyu ri kapinggingi nghulun || 111[2] ||



ndan hantusākĕna damĕl Tanakung palambang |

arddhākikuk tan alangö tan amĕtwakĕn kung ||

sotanya n antuk ikang aspada ring kalangwan |

kawyênjuh anwam inucap magawe panas twas || 112 ||



iti wṛttasañcaya || cakrawākadūta carita || tanakung ||




	↑ caṇḍa - racaṇa 

	↑ okata - onginghati

